
Franzos e tudestg en ’Ardenna beltga

In expert referescha a Berna e Bienna

DA GUIU SOBIELA-CAANITZ

M La bilinguitad en Belgia na resguar-
da betg be la chapitala Bruxelles/
Brussel e varsaquantas vischnancas
flamas cun «facilitaziuns» («facilitei-
ten») per immigrads francofons. I dat
era paucas vischnancas vallonas cun «fa-
cilités» per Flams, per exempel I'exclava
da Comines-Warneton sper Lille, la qua-
la fa endament listoricher francofon da
Flandra Philippe de Commynes o Comi-
nes (f 1511); ma ils Flams emprendan
svelt franzos, uschia che la pressa men-
ziuna darar talas vischnancas. En Vallo-
nia datti schizunt vischnancas germano-
fonas che la lescha obliga a conceder fa-
cilitaziuns linguisticas als francofons. Ils
passa 100 000 olmas da questas visch-
nancas furman la cuminanza germano-

fona da Belgia; sco minoritad en la pro-
vinza vallona da Li¢ge (passa 1 milliun)
ed en Vallonia (3,5 milliuns) ston lezs
germanofons emprender il linguatg
principal da lur regiun, la Vallonia. En
las duas sdrimas germanofonas da Belgia
regia pia ina bilinguitad effectiva. Lur
cumissari disctrictual cumpetent, Mar-
cel Lejoly, el sez biling, referescha a Ber-
na e Bienna/BE davart la convivenza da
quels dus linguatgs en sia patria. A Ber-
na discurra glindisdi, ils 2 da zercladur,
a las 19.15, Hotel Bern, Zeughausgasse
9, suenter la radunanza generala dal «Fi-
chier francais de Berne». Il referat da
Bienna ha lieu mardi, ils 3 da zercladur,
alas 18.00, ala biblioteca da la citad, Ge-
neral-Dufour-Strasse 26; el vegn arran-
scha dal Forum per la bilinguitad, orga-
nisaziun uffiziala da Bienna.

Duas strivlas lung il cunfin
Eupen (18 000 olmas), chapitala da la
cuminanza germanofona da Belgia, ¢ si-
tuada sper la veglia citad tudestga d’Aa-
chen. A sid d’Eupen s’extenda il «Parc
naturel Hautes Fagnes/Eifel» che cul-
minescha a 694 m. Pli a sid én situadas
pittorescas valladas germanofonas cun
il lai da serra da Biitgenbach. Domadu-
as strivlas da terren faschevan part da
lierta dals ducas da Burgogna; pir il
congress da Vienna 1815 las ha zavra-
das dal rest e surdadas a la Prussia. Il
patg da Versailles 1919 las ha surlascha-
das a la Belgia. 1940-1944 ha la Ger-
mania restaura il cunfin da 1815; ils
giuvens da lezzas sdrimas han pia stui
far la guerra sco schuldads tudestgs, en-
tant ch’ils blers giuvens Beltgs han savi
star a chasa suenter la capitulaziun da

1940. En december 1944 e schaner
1945 ha la battaglia da I’Ardenna, tran-
ter armadas tudestgas ed americanas,
fatg blers morts d’omaduas varts. Lur ha
la Belgia restaur il cunfin da Versailles;
igl ¢ vegni ad onns da disfidanza tran-
ter il stadi e ses subdits germanofons.
Pir il conflict beltg tranter Flams e fran-
cofons ha mana in svilup ruassaivel a la
terza cuminanza linguistica dal pajais.
Blers avdants da las duas strivlas san anc
auters linguatgs; i emprendan era
flam/ollandais, il linguatg principal da
Belgia, tant pli ch’Eupen ¢ situd dama-
naivel da Maastricht (Pajais bass), e var-
saquants vegnan a savair anc vallon, il
linguatg dialectal ck’ins auda bler tran-
ter Eupen e Liege. Tut quai vegn Lejo-
ly a declerar en ses referats da Berna e
Bienna.


berivo
Textfeld
La Quotidiana 29-05-2008, p. 14




